
laen daja dari maenken lelakon satoe soeami jang memetelken pada istinja. Lantaran itoe ampir sa-ban hari djadi terbit satoe persatorian, jang saming-kin lama dilakoeken semingkin sengit dan achir-nja telah djadi begitoe heibat, hingga pengabisannja djadi berachir dengen memoetoesken tali nikahan.

Tatkalah soeda terdjadi sampe begitoe djaoe, Koei-tjoan lantas menoeroet toeladan enkonja. Ia ambil iboenja seperti boelan-boelan jang misti me-njoekoepin ia poenja segala kaperloean.

Dalem fatsal di atas kita soeda adjak pembatja alamken satoe malem terang boelan, jang membikin Hoe-djin dan Bong-loan merasa begitoe broentoeng lantaran dapet berkahnja Alah, tapi sekarang kita merasa perloe adjak pembatja toeroet saksiken, ba-gimana kaadahannja orang-rang, jang barangkali djoega boleh dibilang ada dapet koetoeknja Jang Maha Kwasa.

Adalah pada 16 Tjapgwee poekoel delapan pagi koetika Ban-tjoan dengen tersangah-sangah poelang ka roemah orang-toewanja dari ia poenja tempat kadiaman sama Isa. Waktoe itoe njonja Kek-soen djoestroe sedeng doedoek bersantap.

„Nona, tjilaka betoel kaloe nona engga toeloengin owee ini sakali,“ kata anak moeda itoe dengen mendjoedjoe lempang sadja pada haloeannja ia poenja omong.

„Engga keh loe, anak tjilaka, samentar-mentar“

